
FIL-PRIM’AWLA TAL-QORTI CIVILI
IMHALLEF
ONOR. JOSEPH R. MICALLEF LL.D.

ILLUM, it-Tnejn 19 ta’ Gunju, 2017

Rik. Nru. 766/17JRM

FI-Atti tar-Rikors ghall-Hrug ta’ Mandat ta’ Inibizzjoni Numru 766/17 fl-
Ismijiet:

Thomas CORTIS u martu Anna Cortis

VS

Joseph FARRUGIA

[I-Qorti:

Rat ir-Rikors imressaq fid-19 ta’ Mejju, 2017, li bih u ghar-ragunijiet
hemm imfissra, ir-rikorrenti talbu li I-Qorti Zzomm lill-intimat milli jarma
bil-vann tieghu bhala bejjiegh tal-haxix magenb il-gabbana taghhom fir-
roundabout ta’ Fleur de Lys u kif ukoll milli jarma |-imsemmi vann tieghu
fi Trig Salvu Psaila, f'Birkirkara fejn ikunu armati huma bil-vann taghhom;

Rat id-degriet taghha tad-19 ta’ Mejju, 2017, li bih lagghet it-talba b’mod

provvizorju, ordnat in-notifika lill-intimat bi zmien ghat-twegiba u gieghdet
ir-rikors ghas-smigh tat-8 ta’ Gunju, 2017;

Rat it-Twegiba mressga mill-intimat fl-1 ta’ Gunju, 2017, li biha u ghar-
ragunijiet hemm imfissra, laga’ ghat-talba tar-rikorrenti billi gal li ma
jezistux I-elementi mitluba mil-ligi ghall-hrug tal-Mandat mitlub;

Semghet it-trattazzjoni tal-avukati tal-partijiet;
Rat I-atti kollha tar-Rikors;

Rat id-degriet taghha tat-8 ta’ Gunju, 2017, li bih halliet ir-Rikors ghall-
provvediment;

Ikkunsidrat:

[lli tqis li r-rikorrenti jridu li jinhareg il-Mandat biex I-intimat jitwaggaf milli
jarma jbigh minn fejn ikunu geghdin ibieghu huma;

Tqis li kemm ir-rikorrenti* u kif ukoll I-intimat> ghandhom il-permessi mill-
awtoritajiet biex ibieghu |-haxix mit-toroq;

Tqis li r-rikorrenti jghidu li jarmaw kemm fi Triq I-Imdina, fi Fleur de Lys u
kif ukoll fi Triq Salvu Psaila, f'Birkirkara;

Tqis li I-intimat jghid li ilu x-xhur li waqgaf jarma fi Fleur de Lys u ma
jarmax fi Triq Salvu Psaila, imma fi Triq il-Ferrovija, f'Birkirkara, fboghod
ta’ aktar minn hamsin (50) metru minn fejn ikunu armati r-rikorrenti;

Tqis li fl-4 ta’ Mejju, 2017°, ir-rikorrenti ressqu rapport lill-Ispettur tal-
Ghassa tal-Famrun kontra I-intimat biex jibghat ghalih u jwissih u biex,
jekk jibga’ jonqos, iressqu |-Qorti;

Tqis li I-ghan ta’ talba ghall-hrug ta’ Mandat ta’ Inibizzjoni huwa dak i
jzomm persuna milli taghmel xi haga li tkun li tista’ tkun ta’ hsara lill-parti
li titlob il-Arug tal-mandat®;

Tqis li bil-ligi, jentieg li r-rikorrent juri zewg hwejjeg biex ikun jisthoqqlu
jikseb il-hrug ta’ Mandat bhal dak. L-ewwel haga li jrid juri hi I-mandat
huwa mehtied biex jitharsu I-jeddijiet pretizi mir-rikorrent. It-tieni haga hi li

! Dokti “A” u “B”, fpagg. 3 — 7 tal-atti
% Dok “AA”, fpag. 26 tal-atti

% Dok “C”, fpag. 8 tal-atti

* Art. 873(1) tal-Kap 12

r-rikorrent ikun jidher li ghandu, mad-daqqa t’ghajn (prima facie) dawk il-
jeddijiet. Il-htiega li jintwera li |-parti li titlob il-nrug ta’ Mandat bhal dan
ikollha prima facie I-jeddijiet pretizi hija htiega oggettiva u mhux
soggettiva |i tiddependi mid-diskrezzjoni tal-gudikant®>. Tali jedd jew
jidher mad-daqqa t'ghajn jew, ghall-finijiet ta’ dan il-Mandat, ma jezistix;

Tqis li, minn Kliem il-ligi nfisha, iz-zewg elementi huma kumulativi u mhux
alternativi. Jekk xi wiehed minn dawn iz-zewg elementi ma jirrizultax, il-
Qorti ghandha tichad it-talba ghall-hrug ta’ Mandat bhal dak. Siewi wkoll
li wiehed izomm quddiem ghajnejh |i I-pro¢edura li hija mahsuba biex
titgies talba bhal din huwa mixtieq li tkun wanhda sommarja, billi mhuwiex
mistenni li jitressaq quddiem il-Qorti fi stadju bhal dak kulma jmissu
jitressaq quddiemha waqt is-smigh tal-kawza dwar I-istess jedd. Huwa
ghalhekk li llum il-ligi nbidlet u stabiliet zminijiet qosra u precizi li fihom it-
talba ghall-nrug ta’ dan il-Mandat ghandha jew tintlaga’ jew tigi
michuda®;

Tqis li minn dan johrog li I-Mandat ta’ Inibizzjoni huwa mezz pro¢edurali
eccezzjonali u mhux normali ta’ provediment legali’. ll-harsien li I-ligi
timmira ghalih fit-talba tal-parti rikorrenti huwa dak li, minghajr il-hrug tal-
Mandat, il-jedd Ii jista’ jkollu jithehha darba ghal dejjem u b’mod
irrimedjabbli. Dan ma jfissirx li |-fatt li talba ghall-hrug ta’ Mandat ta’
Inibizzjoni tintlaga’, ikun ifisser li I-jedd huwa ippruvat. Bhalma lanqgas
ifisser li I-fatt li talba ghall-hrug ta’ Mandat bhal dak ma tintlagax ikun
ifisser li I-jedd pretiz ma jezistix. It-tiftix li trid taghmel il-Qorti huwa dak
jekk, bl-ghemil li minnu gieghed jibza’ r-rikorrent, jistax jintilef darba ghal
dejjem jedd li I-istess rikorrent jidher li ghandu fil-waqt li hareg it-talba
ghall-hrug tal-Mandat;

Tqis Ii |-jedd li fuqu r-rikorrenti jsejsu t-talba taghhom ghall-hrug tal-
Mandat jidher li huwa dak li I-ligi tgieghed kundizzjoni li zewg bejjiegha
fit-toroqg minn post fiss ma jistghux jarmaw fboghod bil-mixi ta’ anqas
minn hamsin (50) metru minn xulxin®;

Tqis li fkaz bhal dak, il-ligi tistabilixxi x’ghandu jsir biex gqaghda bhal din
ma tibgax wara li jkun instab min miz-zewg bejjiegha jkun wasal |-ahhar
f'dak I-imkien u liema minnhom imissu jwarrab ghal band’ohra ’l boghod
minn tal-anqas hamsin metru bil-mixi minn min minnhom ikun wasal
hemm |-ewwel;

® App.Civ. 14.7.1988 fil-kawza fl-ismijiet Grech pro et noe vs Manfre’ (Kollez. Vol: LXXIL.ii.290)
® Art. 875(3) tal-Kap 12

” Ara, Kumm. 22.9.1994 fl-Att tar-Rikors fl-ismijiet Angelo Xuereb vs Marin Hili

8 Ara reg. 29(2)(e) tal-A.L. 420/16 (L.S. 441.07)

Tqis li sakemm kull wiehed mill-partijiet jasal I-ewwel fil-post, it-tnejn li
huma jgawdu l-istess jedd, u ma jistax preventivament jinghad li tali jedd
jispetta lir-rikorrenti jew lill-intimat;

Tqis ghalhekk li I-jedd mad-daqga t'ghajn li jgawdu r-rikorrenti huwa
limitat ghal dik i¢-Cirkostanza biss fejn huma jkunu ramaw f'post gabel il-
wasla hemmhekk tal-intimat;

Tqis li, sa dan l-aspett, I-element tal-jedd ‘prima facie’ jirrizulta u l-intimat
ma jichadx dan, ghaliex huwa jishaq li gieghed jarma fboghod ta’ aktar
minn hamsin metru ’l boghod minn fejn jarmaw ir-rikorrenti. Dan juri i
huwa jaghraf li ma jmissux jersaq qrib ta’ fejn ikunu ramaw ir-rikorrenti;

Tqis, madankollu, li b’rabta mal-htiega li jintwera I-jedd mad-dagga
t'ghajn favur il-parti li titlob il-hrug tal-Mandat, irid jintwera wkoll li |-parti
rikorrenti tkun tista’ tmexxi 'l quddiem l-azzjoni taghha biex tikseb ir-
rimedju tal-jedd imsemmi fil-Mandat fiz-zmien li taghti I-ligi°. Dan jinghad
ghaliex ma jkunx jista’ jinghad, ghall-finijiet tal-hrug tal-Mandat, illi d-dritt
‘prima facie’ jispetta lill-parti rikorrenti jekk kemm-il darba mad-daqga
t'ghajn ikun jidher li I-pretensjoni dwar I|-istess jedd ma tistax titressaq
quddiem din il-Qorti'®. Fil-kaz li I-Qorti ghandha quddiemha, ir-rikorrenti
ma wrewx x'ghamla ta’ azzjoni jistghu jiehdu mill-aspett Civili;

Tqis ukoll li I-element tal-ntiega tal-hrug tal-Mandat jimplika xi haga izjed
minn skomdu jew diffikulta’ ghall-parti li tkun talbet il-hrug ta’ dak il-
Mandat™. Il-pregudizzju li I-parti rikorrenti tkun trid twaqgaf irid ikun
wiehed li ma jkunx hemm rimedju iehor ghalih jekk mhux bil-hrug tal-
Mandat;

Tqgis li kemm hu hekk huwa stabbilit li jekk |-inkonvenjent jew in-nuqqgas
lamentat jista’ jitnehha, imqgar b’decizjoni wara li jigi mistharreg il-kaz fil-
mertu'?, jigi nieges it-tieni element mehtieg ghall-hrug tal-Mandat. Dan
jghodd ukoll jekk kemme-il darba I-hsara |i tallega li gieghda §garrab parti
rikorrenti tkun tista’ titnehha ghal kollox wara stharri§g bhal dak fil-mertu
wkoll quddiem organi gudizzjarji*®;

° Art. 843(1) tal-Kap 12

p A. PS 27.6.2003 fil-kawza fl-ismijiet Victor Vassallo vs Edwin Bartolo noe et

' Kumm 26.5.1995 fl-atti tal-Mandat fl-ismijiet Cassar Pulli¢ino noe vs Caruana Curran noe (Kollez. Vol: LXXIX.iv.1387)

2 p A AM 2.1.1993 fl-atti tar-Rikors ghall-Arug tal-Mandat ta’ Inibizzjoni fl-ismijiet Avukat Victor Borg Grech vs Joseph
Gasan et noe

¥ Kumm. JDC 8.1.1993 fl-atti tar-Rikors ghall-hrug ta’ Mandat ta’ Inibizzjoni fl-ismijiet Victor Mizzi vs Joseph Gasan et noe
et

Ghalhekk, il-Qorti tasal ghall-fehma li r-rikorrenti ma sehhilhomx juru li
jezistu I-kundizzjonijiet mistennija mil-ligi ghall-hrug tal-Mandat minnhom
mitlub;

Ghal dawn ir-ragunijiet, il-Qorti giegda tiddeciedi billi:

Tichad it-talba tar-rikorrenti ghall-hrug tal-Mandat, billi ma jezistux I-
elementi mehtiega ghall-hrug tieghu;

Thassar contrario imperio d-degriet taghha tad-19 ta’ Mejju, 2017,
safejn kienet lagghet it-talba b’mod provvizorju; u

Tordna li r-rikorrenti jhallsu I-ispejjez ta’ din il-pro¢edura.

Moghti kameralment illum, it-Tnejn id-19 ta’ Gunju, 2017.

Onor. Joseph R. Micallef LL.D.,
Imhallef

Carmen Scicluna
Deputat Registratur

